
TERMA REFERENCE 

PËR POZICIONIN E EKSPERTIT TË PROKURIMIT 

 

HISTORIKU DHE SITUATA AKTUALE 

Bashkia Kolonjë në bashkëpunim me COSV (Coordinamento delle Organizzazioni per il 

Servizio Volontario) që mban rolin e partnerit në projekt, kanë hartuar dhe po implementojnë 

së bashku projektin mbi “Rivitalizimin e Qendrës Multifunksionale të qytetit të 

Kolonjës”,e  financuar nga Programi IADSA II/2020/04. 

Bashkia Kolonjë,në kuadër të këtij projekti dhe në rolin e partnerit lider,ka përzgjedhur 

ndërtesën për qendrën multifunksionale në funksion të arritjes së maksimumit të rezultateve 

dhe përmbushjes së objektivave të projektit. 

Ndërtesa e përzgjedhur për ndërhyrjet është një ndertesë ekzistuese dhe e amortizuar si në 

brendësi, ashtu edhe në pjesën e jashtme të saj. Ndërtesa ka probleme të mëdha të lagështisë 

në muret e brendshme dhe të jashtme. Një problem tjetër janë dritaret, të cilat së bashku me 

muret e ndërtesës kanë një koeficient të lartë të transferimit të nxehtësisë dhe zhurmës, për 

arsye se nuk kanë shtresa mbrojtëse. Në gjendjen aktuale, ndërtesa nuk është aspak 

funksionale sepse nuk plotëson asnjë kusht për kryerjen e aktiviteteve kulturore dhe sociale. 

Ambientet e brendshme janë të pa organizuara dhe jo në përputhje me nevojat e institucionit 

për ambiente specifike funksionale. Për më tepër, mobiljet e ndërtesës janë të vjetra, të 

dëmtuara dhe jashtë parametrave funksionalë. Ndërtesa ndricohet së brendshmi përmes 

llambave të tavanit dhe nuk mbulon nevojat e ndriçimit artificial për shfrytëzimin e 

hapësirave. Për këtë arsye është e nevojshme shtrirja e një linje të re të energjisë elektrike për 

të siguruar furnizimin e duhur të ndërtesës. Gjithashtu, sistemi ekzistues i ngrohjes i 

ndërtesës është me instalimete vjetra me bolier uji, por është plotësisht i amortizuar dhe 

jashtë funksionit. Për këtë arsye, ndërtesës i duhet një sistem i ri ngrohje për të përballuar të 

gjithë nevojat e saj. 

Qendra multi-funksionale që do të ndërtohet përmes projektit do të jetë një pikë fokale jo 

vetëm për komunitetet lokale në nevojë, por për të gjithë komunitetin e Kolonjës. Qendra do 

të përmbajë hapësira multi-funksionale të dizenjuara për kryerjen e aktiviteteve të ndryshme 

dhe eventeve të ndryshme. Qendra mund të funksionojë si një sallë ekspozite, sallë 

banketesh, mbledhjesh, bibliotekë, shtëpi komuniteti etj., kështu që, në këtë rast, qëllimi i 

hapësirës nuk përcaktohet në mënyrë rigoroze.  

Për shkak të qasjes të përdorimeve të ndryshme tëkësaj qendre, këto hapësira mund të 

kontribuojnë në gjallërinë e komunitetit. Po ashtu, këto lehtësi shumë-funksionale shpesh u 

drejtohen anëtarëve të ndryshëm të komunitetit, përfshirë aktivistët, artistët, akademikët dhe 

sipërmarrësit socialë, duke i lejuar ata të veprojnë si inkubatorë për ide të reja, shkëmbim 

njohurish, përvojë të përbashkët dhe eksperimente. Kjo lidhje e bashkësive të ndryshme 

mund të frymëzojë të menduarit inovativ dhe të ofrojë mundësi bashkëpunimi dhe 

partneriteti. 

 

OBJEKTIVI DHE QËLLIMI 

Projekti pritet të ketë një ndikim të rëndësishëm në termin e qëndrueshmërisë sociale, e cila 

do të garantohet nga përfshirja aktive e grupeve lokale në aktivitetet e projektit. Sigurimi i 

trajnimeve për gratë në nevojë do të kontribuojë thellësisht në përfshirjen e tyre sociale, 

kohezionin dhe orientimin gjinor të shoqërisë. 

Qëllimi i projektit është që përmes aktiviteteve që do të zhvillohen të rritet impakti i vlerave 

kulturore e sociale në ekonominë lokale. Aktivizimi i të rinjve të zonave lokale për 

organizimin e një veprimtarie kulturore dhe tradicionale do të nxisë përfshirjen sociale të 

atyre të rinjve që rrezikojnë margjinalitetin dhe përjashtimin. Për më tepër, i gjithë 

komuniteti do të përfitojë nga kjo iniciativë kulturore. 

Qëndra multi-funksionale përfshin dhoma bibliotekash, hyrje në internet dhe kënde kulturore, 

duke ndihmuar studentët të marrin pjesë në aktivitete të ndryshme, të cilat ndihmojnë në 

zhvillimin e nxënësit fizikisht, shoqërisht,psikologjikisht dhe emocionalisht. 

Disponueshmëria e infrastrukturës së përshtatshme dhe e pajisjeve janë thelbësore edhe për 

zhvillimin e talenteve. Kjo mund t'i ndihmojë studentët të ndërlidhen më mirë me njëri-tjetrin 

dhe të krijojnë marrëdhënie të mira e produktive. 

Gratë e përfshira në trajnime pritet të rrisin ndjeshëm të ardhurat dhe aftësitë e tyre në 

prodhimin dhe tregtimin e produkteve tradicionale agro-ushqimore, duke sjellë fuqizimin e 

rolit të tyre në shoqërinë lokale. Të rinjtë që synohet të aktivizohen në organizimin e 

ngjarjeve kulturore dhe tradicionale do të rrisin pjesëmarrjen e tyre aktive në jetën e 

shoqërisë, duke promovuar kështu një mjedis të orientuar drejt rinisë. 

Një infrastrukturë e mirë, me hapësira të rinovuara, bën të mundur që fëmijët, të rinjtë, gratë 

dhe në veçanti grupe të cënueshme që jetojnë në zona mëtë thella, të marrin pjesë në 

aktivitete kulturore dhe sociale. 

Shumica e aktiviteteve dhe e shërbimeve të ofruara nga Qendra multi-funksionale do të jenë 

falas për qytetarët. Disa aktivitete mund të organizohen mbi bazën e mbulimit të kostos. Në 

përgjithësi, financimi dhe mirëmbajtja afatgjatë e qendrës do të sigurohet nga qeveria lokale, 

duke përdorur burime të arritshme për mbështetjen e aktiviteteve shoqërore jofitimprurëse 

nga qeveria shqiptare. 

DETYRAT E EKSPERTIT TË PROKURIMIT 

Eksperti i Prokurimit do të jetë përgjegjës për të ndjekur proçeset e prokurimit në kuadër të 

projektit dhe për të hartuar të gjithë dokumentacionin në bashkëpunim me departamentin e 

prokurimit pranë Bashkisë Kolonjë,për t'u siguruar që ato janë konform rregullave të 

programit dhe kuadrit ligjor të Republikës së Shqipërisë.  

Ai/ajo duhet të sigurojë një cilësi të lartë në hartimin e dokumentacionit dhe respektimin e 

parimeve dhe afateve kohore për prokurim. Eksperti duhët të raportojë për cdo zhvillim pranë 

Menaxherit të Projektit dhe përfaqësuesve të Bashkisë Kolonjë. Për të përmbushur objektivat 

e caktuara Eksperti i Prokurimit për projektin duhet të realizojë detyrat si më poshtë: 

 Të njihet me projektin dhe aktivitetet të cilat do të tenderohen; 

 Të hartojë nje plan pune për realizimin e prokurimeve për aktivitetet e projektit sipas 

afateve kohore të parashikuara; 

 Të asistojë stafin e Bashkisë Kolonjë për zhvillimin e garave të prokurimit në kuadër të 

aktiviteteve te projektit; 

 Të garantojë respektimin e standardeve sipas rregullave të Programit IADSA dhe 

legjislacionit vendas; 

 Të raportojë tek Menaxheri Projektit dhe stafi Bashkisë Kolonjë për ecurinë dhe 

progresin e tenderimeve; 

 Të kryejë cdo detyrë tjeter që do t’i ngarkohet verbalisht ose me shkrim nga ana e 

organeve të tjera të Punëdhënësit në kuadër të Projektit. 

 

PERIUDHA KOHORE 

Eksperti i Prokurimit do të realizojë detyrat e caktuara në përmbushje të aktiviteteve në 

përputhje me pikat e mësipërme gjatë periudhës tetor 2020 deri në shkurt 2021. Në rast 

shtyrje të afatit të realizimit të aktiviteteve lind e drejta që dhe kontrata e punës të shtyhet 

deri realizimin e aktiviteteve, gjithmonë në respektim të buxhetit dhe afateve të parashikuara 

në kontratën e financimit. 

Pra kontrata e punës do të jetë si parashikuar në Projekt me afat të përcaktuar katër mujor 

dhe në rast shtyrjeje të projektit, do të kerkohet dhe një amendim i kontratës me dakortësinë e 

palëve dhe miratimin e Komitetit të Menaxhimit të IADSA. 

KOSTOT DHE PAGESAT 

Kjo kontratë do të jetë me kohë të plotë dhe pagesa mujore bruto do të jetë 115,850 Lek si 

parashikuar në aneksin A dhe grantin e financimit ku është parashikuar vlera që do të 

mbulohet nga IADSA për këtë kontratë. Buxheti total për sigurimin e këtij shërbimi është 

parashikuar të jetë 463,400 Lek. 

Mënyra e pagesës, orari dhe ditët e punës përcaktohen në Kontraten e Punës në përputhje me 

Kodin e Punës së Republikës së Shqipërisë. 

KUALIFIKIMET DHE EKSPERIENCA 

 Diplomë universitare dhe studime pasuniversitare Master (minimum 4+1; ose 3+2 vjet) 

studimi në fushën e drejtësisë. 

 Te pakten 3 vjet eksperiencë profesionale në 5 vitet e fundit, në fushën juridike dhe atë 

të prokurimit. Eksperiencë me projekte të financuara nga BE ose donatorë të tjerë; 

(Përvoja profesionale duhet të vërtetohet nëpërmjet fotokopjes së librezës së punës ose 

kopje të kontratave të punës). 

 Rrjedhshmëri në gjuhën e shkruar dhe të folur italiane dhe angleze; 

 Njohuri shumë të mira kompjuterike; 

 Njohje të mirë të rregullave të prokurimit te programit IADSA dhe njohje të mirë të ligjit 

të prokurimit publik; 

 Përvojë të mëparshme në detyra të ngjashme; 

 Aftesi të shkelqyera komunikuese verbale dhe me shkrim; 

 

PROCEDURA E APLIKMIT 

Kandidatët e interesuar duhet të dorëzojnë dokumentet e aplikimit si më poshtë: 

 Letër motivimi në anglisht; 

 Curriculum vitae (CV) në formatin Europass; 

 Fotokopje të Pasaportës; 

 Fotokopje të diplomave universitare, master, PhD, e të tjerë; 

 Fotokopje të Diplomave/Certifikatave që provojnë njohuritë e gjuhës angleze (nëse   

diploma universitare është marrë në një program studimi në gjuhën angleze ose italiane, nuk 

është e nevojshme dëshmia e gjuhës); 

 Certifikata të trajnimeve për të dëshmuar aftësitë kompjuterike, e të tjerë; 

 Dokumente të tjera të lidhura me eksperiencat e mëparshme, të tilla si: letra reference, 

certifikata, librezë pune, etj., që dëshmojnë informacionin e përfshirë në curricullum vitae. 

 

Kandidatët e interesuar duhet të dorëzojnë dokumentet e aplikimit deri më datë18/10/2020, 

ora14.00, në adresën: “Bashkia Kolonjë, Sheshi Rilindja Kolonjë, Shqipëri, 1001”,  ose në 

adresën e emailit info@kolonja.gov.al, në të dyja rastet me subjekt: 

“Aplikim për pozicionin Ekspert i Prokurimit, për Projektin “Rivitalizimi i qendrës 

multifunksionale Kolonjë”  financuar nga IADSA II. 

